
 

 
 

Viðhorf og virðing 
 

Námskeið  
um fjölbreytni 

 
 

Kennsluleiðbeiningar 
 

Mars 2006 





VOV Kafli 1                                                                                        

 1

Kafli 1  Viðhorf og virðing – námskeið um fjölbreytni 
 

Atburðir í Vestur-Evrópu sýna að mismunun vegna þjóðernisuppruna, litarháttar 
eða trúarbragða er vaxandi vandamál sem er eins og tímasprengja verði ekkert að 
gert. 
Það er því mikilvægt að opinskáar samræður fari fram um þetta vandamál. 
Í Noregi búa meira en 100.000 innflytjendur af fyrstu eða annarri kynslóð. Þeir sem 
eru innflytjendur í dag sætta sig kannski tímabundið við sérstaka meðhöndlun. En 
börn þeirra og barnabörn munu ekki gera það. Þetta getur leitt til ágreinings í 
þjóðfélaginu. 
Hvernig erum við í stakk búin til að takast á við kynþáttahyggju og fordóma? Búum 
við yfir þekkingu og færni til að takast á við þessi vandamál? Hvað geta frjáls 
félagasamtök gert? Hvað getur skólinn gert? Hvað geta stjórnvöld gert? Hvað getum 
við gert hvert og eitt? 
Viðhorf og virðing er aðferðakerfi sem tekur mið af almennum, mannlegum 
viðbrögðum við samfélagsbreytingum. Í lýðræðisþjóðfélagi er nauðsynlegt að tala 
opinskátt um ótta, gildismat og atferlismynstur á friðsamlegum nótum. 
Skilmerkilegar umræður um fjölbreytileikann er viðfangsefni sem kennarar, 
æskulýðsleiðtogar, íþróttakennarar, stjórnmálamenn, leiðbeinendur fermingarbarna, 
trúnaðarmenn á vinnustöðum og aðrir sem móta afstöðu þurfa að takast á við. 
Strax í lok áttunda áratugarins fór að bera á fordómum og viðhorfi í Evrópu sem gáfu 
vaxandi kynþáttahatur til kynna. Af þessu mátti draga mikilvæga ályktun:  Ámóta 
tilhneigingar myndu væntanlega koma fram í Noregi innan tíðar.  
Hvernig erum við í Noregi búin undir að takast á við og vinna gegn fordómum og 
kynþáttahatri?. 
Verkefnið, Viðhorf og virðing – námskeið um fjölbreytni, á upphaf sitt að rekja til 
verkefnis Alþjóðaráðs kirkjunnar, „Program to Combat Racism”, sem upphaflega var 
stofnað til í Suður-Afríku.  Mpho Ktoane, prestur í Suður-Afríku miðlaði síðan reynslu 
af verkefninu til kirkjanna í Evrópu, einkum í Hollandi. Í Svíþjóð var unnið að þessu 
verkefni í nánu samstarfi við Hollendinga og það aðlagað að aðstæðum í Svíþjóð, Í 
Noregi hefur verið byggt á á sænsku gerðinni. Í samstarfi við alþjóðlega tengiliði, 
einkum í Svíþjóð og Hollandi hefur reynslu af ýmsum uppeldisaðferðum frá breiðu 
þekkingarsviði verið safnað og hún metin. Verkefnið byggir á hefðum og reynslu 
norskrar alþýðuhreyfingar á sviði alþýðumenntunar af vinnu í hópum. 
Frumkvæði að því að fá þetta verkefni til Noregs var tekið af biskupsembættinu í 
Ósló. Starfið hófst árið 1994 og í janúar 1995 var stofnaður stjórnarhópur um VOV-
verkefnið. Eftirfarandi stofnanir standa að baki verkefnisins í Noregi og eiga þær 
fulltrúa í stjórnarhópnum um VOV- verkefni.: 
 
Norska kirkjan, Katólska kirkjan 
Landssamband barna- og unglingasamtaka í Noregi 
Norsk hjálparsamtök alþýðusambandsins í Noregi 
Norsku kennarasamtökin, Útlendingastofnun og Antirasistisk senter. 

Viðhorf og virðing, aðferðir og vinnulag 
 

Þær aðferðir sem starfað er samkvæmt á VOV-námskeiðunum eru þróaðar af 
Orvar Alinder og Marco Helles. Þeir sem áður hafa starfað að menntun munu þekkja 
margar æfinganna. Í kennsluleiðbeiningunum eru dæmi um æfingar þar sem unnið er 
með gildismat, hlutverkaleiki og reynsluleiki (situasjonsspill).  
VOV tekur mið af reynslu og upplifunum hópsins og afstöðu. Æfingarnar, samtöl í 
hópnum, hlutverkaleikirnir og greiningarnar eru þróaðar með það fyrir augum að 
virkja þátttakendur og vekja áhuga þeirra.  
Grundvöllur VOV er viðhorf einstaklingsins til umhverfis síns. Það er lögð áhersla á 
að skoða samfélagið út frá sjónarhornum minnihlutahópa og meirihlutahópa, fjalla 
um spurningar sem varða mismunum og kúgun og leitast við að finna leiðir að 
opnara samfélagi. 
VOV byggir á opnum samræðum milli þátttakendanna, þar sem þekking, reynsla og 
viðhorf hvers og eins er tekin alvarlega og. 
Í VOV eru engin fyrir fram tilbúin svör. Við reynum frekar að líta í eigin barm og 
skoða okkar eigið viðhorf til annarra til að skapa grundvöll fyrir skapandi samræður. 
Í sameiningu munum við reyna að finna uppbyggilegar lausnir fyrir framtíðina. 
VOV skapar vettvang fyrir einlægar samræður í opnu og uppbyggilegu andrúmslofti. 
Leiðbeinandinn gegnir lykilhlutverki og þarf því að vera góður hlustandi og sýna 
hreinskilni. Á VOV-námskeiði um fjölbreytni á að ríkja andrúmsloft litað af gleði og 
hreinskilni, og þar blandast gaman og alvara.  
Markhópar 

Markhópar VOV-námskeiðsins eru kennarar, æskulýðsleiðtogar, leiðbeinendur 
fermingarbarna, stéttarfélög, meðlimir samtakanna, nemendur í 9. og 10. bekkjum 
grunnskólans, framhaldsskólar, lýðháskólar og aðrir sem koma að starfi með 
flóttafólki/innflytjendum jafnt í einkageiranum sem á sviði opinberrar stjórnsýslu. 
Aðferðin er sveigjanleg og hana má aðlaga mismunandi aldurshópum og 
þekkingarstigi eftir því sem við á. 
VOV-hópur getur verið annað hvort samsettur eða einsleitur.  Á námskeiði þar sem 
þátttakendur eru bæði fulltrúar frá meirihluta og minnihluta verða samræðurnar 
ákafari og áhugaverðari. Það er mikilvægt að norskum þátttakendum gefist tækifæri 
til að heyra hvað fólk frá öðrum menningarheimum hefur að segja um reynslu sína af 
norsku samfélagi. 
Hópar með þátttöku beggja kynja heppnast best, einkum hvað sumar æfingarnar 
varðar. Þá er hægt að fjalla um málefnin út frá mismunandi sjónarhornum. Það eflir 
samræðuna, hún verður innihaldsríkari og hjálpar hópnum framvegis. 
Menntun og endurmenntun 
Einungis leiðbeinendur sem hafa tekið þátt í VOV-námskeiði að lágmarki 20 tíma, 
geta tekið þátt í þessu leiðbeinandanámskeiði. 
Síðan má bæta við endurmenntun af ýmsu tagi. 
Þú þarft að vera VOV-kennari (instruktör) til að geta menntað VOV-leiðbeinendur 
(ledere). Kennaraþjálfunin fer fram á vegum verkefnisstjórnar VOV. 

Hægt er að hafa samband við aðila stjórnarhópsins: 
 

 
 Sími: Símbréf: 
Norsk Folkehjelp 22 03 77 00 22 17 96 12 
Biskupsdæmisráðið í Osló 22 19 37 00 22 68 28 92 
Hið katólska biskupsdæmisráð  í Osló 22 20 72 65 22 20 53 80 
Landssamband barna- og unglingasamtaka í Noregi 22 67 00 43
 22 68 68 08 
Útlendingastofnun (UDI), Eystri svæðisskrifstofa  
(Regionskontor öst) 22 33 92 00 22 33 92 10 
Norsku kennarasamtökin 22 00 20 00 22 00 21 80 
 
 
 
 
 
 
 
 
 
 

Ég fékk hræðilega martröð í nótt. 
Mig dreymdi að innflytjendur 

þyrftu ekki lengur á hjálp að halda. 

Uppbygging VOV-námskeiðsins um fjölbreytni 
 

Gott er að byggja námskeiðið um fjölbreytni upp á einingum. Með því að 
byggja á sameiginlegum einingum gefst leiðbeinandanum kostur á að byggja 
kennsluna upp á kerfisbundinn hátt. (Leiðbeinandinn þarf ekki að fylgja 
leiðbeiningunum í blindni en þær geta verið til stuðnings). 
Helstu kostir eru: 

 Námskeiðin eru byggð upp á skipulegan hátt 
 Námskeiðin verða lík 
 Tilgangur og markmið verða skýrari 
 Þrepamódelið leiðir að settu markmiði 

Hvert þrep skal hafa: 
 Skipulagt ferli 
 Markmið 
 Tengsl við næsta þrep 

Þættir ferlisins 
 Byrjunarþrep þar sem allir kynna sig og traust myndast. 
 Skýra, greina og skilgreina hvað átt er við með hugtökum eins og fordómar, 

þjóðhverfur hugsunarháttur og kynþáttahyggja. 
 Greina, lýsa og sjá hvernig fordómar og kynþáttahyggja birtast í samfélaginu 

og í daglegu lífi: í stjórnsýslunni, í menningunni og hjá einstaklingum. 
 Skilgreina og vinna úr ótta og persónulegum tilfinningum sem tengjast 

hugtakinu kynþáttahyggja. 
 Útskýra hvernig eigið viðhorf og viðmót tengist fordómum og mismunun í 

eigin menningu. 
 Útskýra framtíðarþróun og -möguleika út frá forsendum í hverju landi og 

svæði. 
 Þróa eigin persónulega aðferð til að berjast gegn kynþáttahyggju innan 

stofnana jafnt sem á einstaklingsgrundvelli. 
Þegar við fellum dóma um annað fólk gerum við það út frá okkar eigin grundvelli og 
eigin menningu. Þess vegna er farið í gegnum eftirfarandi þætti á öllum námskeiðum 
sama hvort þau eru löng eða stutt. 
 
Persónulegar rætur 
Hver er afstaða mín til lífsins – mitt eigið viðhorf 
Hvernig samfélagi vil ég búa í  
Afleiðingar fordóma - frá ótta til kynþáttahaturs 

Hvernig vil ég að framtíð mín líti út? 
Hvað get ég gert? 

Sjónarhornin 
Mikilvægur þáttur VOV- kerfisins eru mismunandi sjónarhornsæfingar þar sem 

við lærum að skoða hlutina frá ólíkum sjónarhornum. 
Mikilvægast er þó að draga mannlega þáttinn inn í umræðuna; það þýðir að við 
fjöllum ekki bara um málefnin á pólitískum grundvelli en að við lítum einnig á þau 
út frá sjónarhorni daglegs lífs, hvernig við sem einstaklingar bregðumst við þegar 
upp kemur ágreiningur, bæði í litlum og stórum samhengjum. 

Orka innan hópsins 
Í þessari möppu kynnum við VOV- námsefnið í ákveðinni röð. 

Þetta ber ekki að skilja á þann hátt að allir verði að gera allt í sömu röð. Þvert á 
móti, VOV-kerfið byggir fyrst og fremst á orku og samsetningu þess hóps sem um 
ræðir. 
Sumir hópar eru forvitnir og vilja læra meira. Aðrir hópar taka ekki virkan þátt í 
upphafi. Enn aðrir hópar eru ekki á námskeiði að eigin frumkvæði. Einhverjir aðrir 
hafa beðið þá um það af einhverjum ástæðum. Sumir hópar eru blandaðir. Sumir 
geta verið herskáir, aðrir mildir sem lömb. Sumir birgja allt inni og sitja með 
krosslagða handleggi og spá í hvað í ósköpunum þetta gangi út á. Í sumum hópum 
geta verið innbyggð átök og hlutverkaskipti. 
Það getur verið nauðsynlegt að taka tillit til samsetningar hópsins varðandi aldur, 
kyn, uppruna, trúarbrögð og menningarbakgrunn. Það er ekki víst að sama röð og 
samsetning æfinga henti öllum hópum. 
Í skóla er samsetning bekkjarins gefin fyrir fram. Sama á við um hlutverk kennarans. 
Ef kennarinn vill hafa þemaviku gegn kynþáttafordómum getur upplegg og röð efnis 
í möppunni hentað. Aðrir kennarar kjósa e.t.v. að skipuleggja starfið til lengri tíma 
og vilja fjalla um spurningarnar þega þær koma upp. Þá er lögð áhersla á að það séu 
spurningar sem brenna á og séu viðkomandi fyrir bekkinn og skólann sem fjallað er 
um. 
Allar aðferðir sem kynntar eru í möppunni/kennsluleiðbeiningunum hafa stuttan 
inngang. Það getur gefið góða raun að lesa kaflann um hvernig byrja má VOV-
námskeið út frá mismunandi samsetningum hópa. 
Í lok hverrar æfingar getur verið gott að gera stutta samantekt til að meta ferlið 
með tilliti til markmiðsins. 
 




